
					एतत् पृष्ठम् परिष्कृतम् अस्ति
काव्यमाला



कण्ठप्रान्तावसज्जत्कनकमयमहापण्टिकाघोरघोषैः

कण्ठारावैरकुण्ठैरपि भरितजगच्चक्रवालान्तरालः ।

चण्डप्रोद्दण्डशृङ्गः ककुदकवलितोत्तुङ्गकैलासशृङ्गः

कण्ठेकालस्य वाहः शमयतु शमलं शाश्वतः शाकरेन्द्रः ॥ ६ ॥



निर्यदानाम्बुधारापरिमलतरलीभूतरोलम्बपाली-

झंकारैः शंकराद्रेः शिखरशतदरीः पूरयन्भूरिघोषैः ।

शार्वः सौवर्णशैलप्रतिमपृथुवपुः सर्वविघ्नापहर्ता

शर्वाण्याः पूर्वसूनुः स भवतु भवतां स्वस्तिदो हस्तिवक्रः ॥ ७ ॥



यः पुण्यैर्देवतानां समजनि शिवयोः श्लाघ्यबीजैकमत्या-

द्यन्नाम्नि श्रूयमाणे दितिजभटघटा भीतिभारं भजन्ते ।

भूयात्सोऽयं विभूत्यै निशितशरशिखापाटितकोञ्चशैलः

संसारागाधकूपोदरपतितसमुत्तारकस्तारकारिः ॥ ८॥



आरूढः प्रौढवेगप्रविजितपवनं तुङ्गतुङ्गं तुरङ्गं

चेलं नीलं वसानः करतलविलसत्काण्डकोदण्डदण्डः ।

रागद्वेषादिनानाविधमृगपदलीभीतिकृद्भूतभर्ता

कुर्वन्नाखेटलीलां परिलसतु मनःकानने मामकीने ॥९॥



नृत्तारम्भेषु हस्ताहतमुरजधिमिद्धिकुतैरत्युदोरै-

श्चिचानन्दं विधत्ते सदसि भगवतः संततं यस्य नन्दी।

चण्डीशाद्यास्तथान्ये चतुरगुणगणप्रीणितखामिसत्का-

रोत्कर्षोद्यत्प्रसादाः प्रमथपरिवृढाः पान्तु संतोषिणो वः ।। १०॥



अम्भोजाभ्यां च रम्भारथचरणलताद्वन्द्वकुम्भीन्द्रकुम्भै-

बिम्बेनेन्दोश्च कम्बोपरि विलसता विद्रुमेणोत्पलाभ्याम् ।

अम्भोदेनापि संभावितमुपजनिताडम्बरं शम्बरारेः

शंभोः संभोगयोग्यं किमपि धनमिदं संभवेत्संपदे नः ॥ ११॥






१. शाक्वरो वृषभः २. 'चण्डकोदण्ड' इति पाठः.
तृतीयः पुत्रस्तन्त्रप्रसिद्धः तत्स्वरूपवर्णनमेतत्.
३. शास्ता नाम शिवस्य

